ՀԻՄՆԱՎՈՐՈՒՄ
§«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
§Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-ն որոշման մեջ փոփոխություններ և լրացումներ կատարելու մասին¦ Հայաստանի Հանրապետության կառավարության որոշման նախագծի ընդունման նպատակն է 2023 թվականի Արդարադատության նախարարության «1228. Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրի «31002. Հակակոռուպցիոն դատարանի շենքային պայմանների ապահովում» միջոցառման գծով չօգտագործված գումարներից 72.000.000 դրամն ուղղել Էլեկտրոնային արդարադատության համակարգի ներդրմանը և թվայնացման ծառայությունների ձեռքբերմանը։ 
2. Ընթացիկ իրավիճակը, խնդիրները և առաջարկվող կարգավորման բնույթը
Ներկայումս ֆիզիկական և իրավաբանական անձինք հայցադիմումը, դիմումը, բողոքը, հայցադիմումի պատասխանը, միջնորդությունը և այլ փաստաթղթեր ներկայացնում են թղթային եղանակով և չեն կարողնում օգտվել օրենքով սահմանված իրենց իրավունքից՝ ներկայացնել հիշյալ փաստաթղթերը էլեկտրոնային համակարգի միջոցով:
Վերոգրյալով պայանավորված ՀՀ վարչական դատարանը իր գործունեությունն իրականացնում է գերծանրաբեռնվածության պայմաններում, բացակայում է վարչական գործը առավել սեղմ ժամկետում և արդյունավետ քննելուն ուղղված գործիքակազմը:
Ներկայումս ֆիզիկական և իրավաբանական անձինք իրենց մասնակցությամբ քննվող վարչական գործերի շրջանակներում ՀՀ վարչական դատավարության օրենսգրքով և այլ իրավական ակտերով սահմանված գործողությունները կատարում են թղթային եղանակով։ 
Այդ առնչությամբ պետք է ընդգծել, որ ՀՀ կառավարության «ՀՀ դատական և իրավական բարեփոխումների 2019-2023 թվականների ռազմավարությունը և դրանից բխող գործողությունների ծրագիրը հաստատելու մասին»  2019 թվականի հոկտեմբերի 10-ի N 1441-Լ որոշմամբ հաստատված N2 հավելվածի 3-րդ կետով նախատեսվում է «Էլեկտրոնային դատարան» դատական գործերի էլեկտրոնային կառավարման միասնական համակարգի վարչական գործերով էլեկտրոնային մոդուլի մշակում, ներդնում և գործարկում:
Հաշվի առնելով վերոշարադրյալը՝ անհրաժեշտ է մշակել էլեկտրոնային համակարգ, որը կապահովի վարչական գործերի էլեկտրոնային եղանակով հարուցումը, քննությունը, լուծումն ու բողոքարկումը՝ համաձայն ՀՀ վարչական դատավարության օրենսգրքի և այլ կիրառելի իրավական ակտերի։ 
Հարկ է նաև նկատի ունենալ, որ ՀՀ-ում էլեկտրոնային արդարադատության միասնական համակարգի ստեղծման ռազմավարական նպատակի շրջանակներում արդեն իսկ գործարկվել է վճարման կարգադրությունների արձակման էլեկտրոնային ենթահամակարգը (cabinet.armlex.am), որը ՀՀ քաղաքացիներին և իրավաբանական անձանց թույլ է տալիս էլեկտրոնային եղանակով ներկայացնել վճարման կարգադրություններ արձակելու մասին դիմումներ, իսկ դատարաններին՝ էլեկտրոնային եղանակով քննել նման դիմումները և արձակել վճարման կարգադրություններ կամ մերժել դրանք:
Բացի այդ հարկ է նկատի ունենալ, որ վարչական գործերի հարուցման, քննության, լուծման և բողոքարկման էլեկտրոնային համակարգը կինտեգրվի էլեկտրոնային արդարադատության միասնական համակարգի մեջ և կդառնա բաղկացուցիչ մասը:
Առկա է նաև միջազգային պարտավորություն 2023 թվականի համար, այն է՝ նոր ներկայացված դատական գործերի 50 տոկոսին ընթացք տալ էլեկտրոնային արդարադատության համակարգի միջոցով, որը ժամկետում չիրականացնելու պարագայում Հայաստանի Հանրապետությունը կարող է զրկվել քննարկվող թիրախի համար նախատեսված ֆինանսավորումից։ Վարչական դատավարության թվայնացման ծառայությունների ձեռքբերման նպատակով «Գնումների մասին» օրենքի 15-րդ հոդվածի 6-րդ մասի համաձայն հայտարարված գնման ընթացակարգի արդյունքում՝ Հայաստանի Հանրապետության արդարադատության նախարարության և «Հարմոնիա» տեղեկատվական տեխնոլոգիաների և կրթության զարգացման հիմնադրամի  միջև 2023 թվականի հունիսի 22-ին կնքվել է «ՀՀԱՆ-ԲՄԽԾՁԲ-23/26» ծածկագրով պետության կարիքների համար ծրագրային ապահովման մշակման խորհրդատվական ծառայությունների մատուցման պետական գնման պայմանագիր։ Պայմանագրի ընդհանուր գինը կազմում է 240.000.000 դրամ։ Մատուցված ծառայությունների դիմաց վճարումն իրականացվում է ըստ պայմանագրի ժամանակացույցի, այդ թվում՝ 2023 թվականին վճարվելու պայմանագրի գումարի 30%-ը։
[bookmark: _GoBack]Որոշման նախագծով նախատեսվում է «1228. Հակակոռուպցիոն քաղաքականության մշակում, ծրագրերի համակարգում և մոնիտորինգի իրականացում» ծրագրի «31002. Հակակոռուպցիոն դատարանի շենքային պայմանների ապահովում» միջոցառման գծով  նախատեսված գումարներից «31007. Էլեկտրոնային ռեսուրսների ստեղծման կամ արդիականացման նախագծերի ապահովում» միջոցառմանն ուղղել 72.000.000 դրամ: Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա: 
3.Ակնկալվող արդյունքը
Նախագծի ընդունման արդյունքում կապահովվի «Գնումների մասին օրենքի 15-րդ հոդվածի 6-րդ մասի համաձայն վարչական դատավարության թվայնացման ծառայությունների ձեռքբերման նպատակով կնքված պայմանագրով նախատեսված գումարի վճարումը։ 
4.Նախագիծը մշակող պատասխանատու մարմինը
Որոշման նախագիծը մշակվել է Հայաստանի Հանրապետության արդարադատության նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծն առնչվում է Հայաստանի Հանրապետության կառավարության  2021-2026թթ. ծրագրի 5.3 կետին, մասնավորապես, ապահովում է էլեկտրոնային արդարադատության ներդրման աշխատանքները, անմիջականորեն առնչվում է դատաիրավական բարեփոխումների 2019-2023թթ. ռազմավարությանը և դրա իրականացման 2019-2023 թվականների միջոցառումների ծրագրին։ 
